He rauemi aromatawai ā-roto Hangarau 1.4A v1 mō te Paerewa Paetae 91717

TĀ TE ĀKONGA WHĀRANGI

He Rauemi Aromatawai ā-Roto
Paerewa Paetae Hangarau 91717: Te whakaputa i tētahi hua hangarau mai i te mātauranga Māori hei whakaea i tētahi tauāki
Te Kaupapa Ako: Hangarau 1.4A v1
Te Ingoa o te Rauemi: He Takai mō te Kai
Whiwhinga: 4
Tohutohu mā te Ākonga

Te Horopaki 
Hei tēnei ngohe aromatawai koe whakaputa ai i tētahi takai kai.  Kei tētahi tauāki ngā āhuatanga o taua takai kai hei whakaea māu.  
Mā te rangahau me te whakamātautau koe ka whiriwhiri i ngā rawa, ngā mahi ā-ringa me ngā tukanga hei whakaputa i tētahi takai kai.  Me whakamātautau e koe taua takai kai, me ui hoki i ngā whakaaro o te whānau/hapū.  
Ka aromatawaingia koe i runga anō i tō parahau i te whaitake o tētahi takai kai. 
Hei Mahi
1 Me whai tauāki koe mō tētahi takai kai.  Tērā koe e tīmata mai i te tauāki i whakaputaina mō te Paerewa Paetae Hangarau 1.1, mā tō kaiako rānei tētahi tauāki e hoatu ki a koe.
2 Āta pānuihia taua tauāki.  Kōrero kōrua ko tō kaiako mō te pai o taua tauāki mō tēnei ngohe aromatawai.  
3 Rangahaua ngā rawa, ngā mahi ā-ringa me ngā tukanga mō te whakaputa i te takai kai.  
4 Whakamātautauria ngā rawa, ngā mahi ā-ringa me ngā tukanga.  Whiriwhirihia ērā hei whakaea i te tauāki.  
5 Whakamahia ngā rawa, mahia ngā mahi ā-ringa, ā, whakaritea hoki ngā tukanga kia puta ai te takai kai.  
6 Arotakengia te whaitake o te takai kai.  Whakamātautauhia i roto i te taiao e whakamahia ai.     
7 Uia ngā whakaaro o tō whānau/hapū mō taua takai hei parahau i te whaitake o te takai kai.   
8 Whakakonaetia ō mahi katoa.  

	Ka whiriwhiri, ka whakamahi, ka whakamātautau hoki i ngā rawa, ngā mahi ā-ringa me ngā tukanga e whaitake ana ki tētahi takai kai.

Ka whakaputa i tētahi takai kai mai i te mātauranga Māori hei whakaea i te tauāki.

	Ka arotake i te whaitake o tētahi takai kai i roto i te taiao e whakamahia ai.


	Ka parahau i te whaitake o tētahi takai kai mā te whakamātautau me te ui i ngā whakaaro o te whānau/hapū.

